Zarokî û kurikî Gundan

Zemanî berê zarokatî,gedatî û kurikî ji ya niha hîng bi listik, rengin û xweştir bu. Perwerdayî nebu, lê afirandin hebu anjî bi me weng dihat, gor mecelê û derfete îro ez weng dibînim. Televizyon nebu, ji ber ve dan û sandin bi heval û kurika ve, li cîrane li der û dor , li taxê (mehela) û li gund tim û tim zindî bu.Kompûter, Atarî, Televîzyon, Video, Dvd, Filmen zarokan, Sînema û meriv dikare wanê weng li zêda bike direj ke. Wane kû min li jor emcartî tûne bun,lê listika kurikî çi hebu?

Qandir kîç, korî mêze, topê ser ço,( mina beyzbold Amerîka) dîq, dîqê ser ço, xêlç, gûz û pere, Kestane û pere, buka barane,mîsket, karekiz, se kavêrko, bi kevra pez û kerî pez dilistin, û futbol hebû. 

.  Dema wê çaxe,  hêla xwe ji zaroken re ne baş jî hebun. Wextê ku kurika bihewînin, anjî di xewêkin.Bi tirsandine em dihewandin, û dikirin xewe. Bi însan e dîn, ê bi bê aqil û bi hof ku bi me neçê dihatî.Digoten, de rakewen niha nexteûdû e were. Nexteûdû ware sêle bidûrû.

 Me netêzanî , em dixapîn, nex û dû sêle nadrûn. Ji ber ve, kurike  bi aqlekî saf mezin dibin. Bê deq û dolap, bê fên û fênda û bê hêla û xurda bi dilekî zêde pak mezin dibin.   

Sal neyî bîra min, lê hing televîzyon nehat gunde me, ez texmin dikim wê çaxe em 4-5 xwung û bira bunî. Bapîra me (Aşê Malê Bire) Anêke me hate mala me, teşî di dest û nêzikî sobe rûnişt.Dê (Dayîka ) min li tenişte anêka Aşê rûniştî ye, û di dest de cutek gore risînî dirêsî.

 Anêkî Aşê û Dayîka min him risîna xwe dikin him jî bi hevre sohbete dikin. Em kurik jî li hortê ode bi hevra dilîzîni, bare bar û qîre qîra me bi dune ketî. Dayîke min em azar kirnî, û got hûn çima rêhet rûnanîne? Eyba girane, an anê denge me yî di hevdi nage. Em kurik 5- 10 deka bê deng manî, û me dîsa dest bi qir û wîçko kir. Dayîka min çexa Anêka Aşe bu, got Aş Aşe kurban ji wan re Çêrokekî be, ma bê deng bimînin, bihevin û rêhet bin.Di heman demê de Dayîka min got, de werin Anêka Aşê ji we re çêrokekî be.

Anêkê Aşê bi xwe ji Gunde Erbasene û Hecêvî bu, bejin zirav,zaîf û hênek jî rengê genim gûnî bu. Gunde me hisim, merêtî û zewac li zemanê berê bi gunden Bilka re hîng zêde bû , bi teybetî mala me ji dayîka bapîre mi pê de danûsandina jina bi gunde Bilka re heye.  Li ser vê meselek jî heye. Însane kû ez qale bikim hîro gî najîn,  Xwûde rehma xwe li gîşta ke. Ape minî Millek ji Hesêna ( Büyük Damlacık) dest raîsîninî ( dergisti bikinî) Bana der û cîrana dikin kû bi me re herin Hesêna. Bi Asker ( Mişkî Abdile Şare) re jî diben, bi me re here, ber pismame bavkî me ye.. Askerî li dolmişe siwar dibe, û bi rê dikevin. Asker dipêrse, are ma bi xêr be wê ji kû zewicand?  Ew jî diben jî Bilka. Asker bi dolmişe re dibe daweste, ez narim. Yanî protesto dike, dibe wa çî? Wê Êmîş anî, Aşê hêre. Wê Aş anî Sulte hêre, wê Sult anî wê ye hêre, ez narim.

Heşê min digeştine, jinek ji Bilka hatine gunde me, cil û bergê xwe wek yê mîna Omerîya nebun.   

Li seri kitaneka spî bi şareka reng morî dayîbun ber ênî xwe. Saltokî reng mori, di binî salto de kirasekî reng gemarî (krem). Derpe renginî, derling bi sûzme û bi berbange bi çinî li ber bun. Kolince reng morî di destê wan de bun.

Anêke Aş, pişta xwe dayî balîfe û linge xwe drej kirine bi teşî xwe re mûjile. Gogek herî li kelake we ye, di destê we de teşî ,û li teşî jî harî ku rêsî heye. Lambe bi gaze wedike ve û şevka xwe mîna cîhe kû loş dide ode. Em kurik li der û dora we runiştnî û me xwe li ser zik dirêj kir û destê xwe kirne çengê xwe û bê deng, û bi çaven dindokî û guhe danayî li bendê ne . Anêke Aşê ha carekê mîna Mamostekî li me mêzekir, ka em hazirin. 

Zêdetir çêrok, hekat û klam hebun.Wana jî, hîng pir bi perwerdeyî û hûkûrînî bun.Xerî ji ve, çanda û kultura me pê hû dikirin. Heyfa, îro êdin çerok gotin nema, çerok gotin di çand û kultura civake din de him di medya nivîskî, him jî di medya ditî de cîh û role xwe dilize û listi ye jî. Medya Kurdî, rola çeroka gor hewcedarî hîng cîh nade nê. Dê û bav jî ne berpirsîyarin,ehêmîyete nadin çand û kultur xwe , bi zaroken xwe hû nakin. Ji ber ve hû kirina çand, kultur û hû kirina zimen hema hema berva tûnebune ye. Li nav Kurden Anatolî Navîn, prosesa çand, kultur û hû kirina zimen qedî ye

